
ALERTA ANTE A MINARIA EMERXENTE

A minaria en Galiza semella ter iniciado unha nova etapa na que
resucita o interese polos recursos metalicos e preciosos. A busca dos
chamados “minerais estratéxicos" non so esta a supofier unha avalan-
cha de solicitudes por parte de multinacionais estranxeiras de pros-
peccion por todo o territorio galego, sendn tamén o agromo de move-
mentos sociais de oposicion que rexeitan esta nova forma de
especulacion e contaminacion da nosa terra. A esta tematica dedica-
mos grande parte dos contidos deste numero 69 de CERNA, no que
colectivos ecoloxistas como ADEGA e a SGHN reflicten, no caso da
mina de ouro de Corcoesto, as consecuencias desta nova minaria para
a saude ambiental e humana. Pola sua banda, o profesor de Economia
Aplicada na USC, Xoan Doldan fai unha analise dos efectos socioeco-
nomicos que estes proxectos poden supor para a sociedade galega en
xeral, e para os vecifios e vecifias de Bergantifios en concreto. Asi
mesmo, o xedlogo Alfonso S. Gracia explicanos o que son as Terras
Raras, minerais que queren ser explotados na Serra do Galifieiro, ao sur
da provincia pontevedresa.

Na segunda parte deste numero abordaranse cuestiéns como o
resultado da ILP a prol da reutilizacion e reciclaxe de residuos en Gali-
za, os casos de denuncia social sobre a contaminacion electromagné-
tica de antenas e aparellos mobiles ou de conexion sen fios, a mabili-
dade na cidade de Pontevedra, os morcegos forestais como especies en
perigo, e a importancia das pequenas charcas no medio natural.

ADEGA vén de lanzar un novo programa de educacion e volunta-
riado ambiental chamado “Charcas con Vida" que trata de resaltar e
pofier en valor os humidais pequenos, tan necesarios para a biodiver-
sidade na Galiza. Os artigos de Ramsés Pérez e Lucia Parente, educa-
dores ambientais de ADEGA, achegan unha interesante perspectiva
sobre estes humidais e fan propostas de recuperacion e, mesmo, cons-
trucion de charcas que son merecedoras de ser cofiecidas.

Esta edicion tamén contén a crénica da Homenaxe aos cristians
comprometidos co pais celebrada na Eira da Xoana e, por ultimo, pre-
séntanse novas entregas das seccions de flora, fauna e cogomelos.

